
XIV.1
 Вовед

Информациите презентирани во додаток XIV се со цел да се презентираат мерките кои што се превземаат од страна на организацијата, како и светски атрактивни методи за намалување на евидентираните можни загадувања од активностите кои што се изведуваат во рамките на  бетонската инсталација.

Од страна на раководството на инсталацијата и во соработка со одговорните лица за процесите, се прават напори за минимизирање на негативните ефекти врз животната средина од работењето на инсталацииите кои се под раководство на Сепарација Отљанац ДООЕЛ, Куманово. 

Врз основа на добиените резултати од извршените мерења позначајни загадувања на животната средина од работењето на инсталацијата се забележани од прашината која се јавува при работата на самите инсталации, бучава и вибрации кои се резултат на работата на самата инсталација и испустот во површински реципиент

Раководството следејќи ги светските барања за заштита на животната средина, во своето работење веќе има превземено некои мерки за намалување на загадувањето на животната средина како на пример мерки во поглед на едукација на персоналот за подигање на еколошката свест, изградба на талжници за отпадната вода од инсталацијата итн.  

Не е направена проценка за тоа колкав би бил работниот век на инсталациие со кои управува Сепарација Отљанац. Меѓутоа,  доколку настапат околности под кои ќе биде неопходно да престанат со работа, Отљанац ДООЕЛ Куманово, се обврзува да ги сведе  на минимум влијанијата врз животната  средина од своето работење. 
XIV.2 
Општо за песокот како суровина за сепарирање

Согласно условите за квалитет на градежни материјали, песокот кој се користи во градежништвото за производство на бетон и армиран бетон не треба да содржи состојки на мил повеќе од 2% од тежината на целиот агрегат. За таа цел се врши сепарација на песок, односно негово испирање. Како состојки на мил се сметаат сите материјали кои при темелно испирање ќе поминат низ сито со големина на отвор од 0.088 mm. Состојките на мил, материјал кој поминува низ сито со отвор од 0.088 mm, не само по својата количина туку и во зависност од видот влијаат на цврстината на бетонот. Доколку тоа се глини или иловача тогаш содржина над 2% од вкупната тежина на агрегатот ја намалува цврстината на бетонот, додека чисто кварцно или варовничко брашно до 3% може да го подобри квалитетот на бетон во поглед на обработка и на цврстината. Доколку содржината на состојките од мил ја надминува пропишаната граница, тогаш треба да се врши испирање на камен агрегат. Кога камен агрегатот содржи мил во вид на прашина, односно одвоена од зрната на агрегатот, доколку не е извршено темелно испирање може да дојде до нарушување на квалитетот на бетонот, бидејќи од прашината се создаваат грутки.

Испирањето на песок е ефикасно само ако се врши во специјални сепаратори со сита за перење. Согласно прописите за бетон и армиран бетон се пропишуваат следните нормативи за агрегат: агрегатот не смее да содржи честички поситни од 0.009 mm (многу фини честички) во количина поголема од 5% во ситен агрегат и поголеми од 1% од крупен агрегат.
XIV.2 
Опис на процесот на сепарација
Технолошкиот процес на сепарација на песок се одвива во следните фази:

• дотур на суровина за преработка;

• сеење на крупен песок односно шљунак;

• отстранување на крупен песок со елеватор;

• дотур на просеан песок со елеватор до сепаратор;

• испирање на песок во сепаратори;

• складирање на песок во посебни делови по фракции;

• циркулација на вода за испирање;

• транспорт на сепариран песок.

Сепарацијата на песок се врши во следните уреди:

• левак-инка за собирање на песок за сепарирање;

• вибратор;

• елеватор;

• распрскувачи на водата за перење;

• сепаратор за песок;

• бункери за готов производ-фракциониран песок;

• пумпа за циркулација на водата за испирање на песок;
Суровината, агрегатот за сепарација, од лежиштетот до постројката за сепарација се носи со помош на камион, и привремено се одложува во бункер за депонирање. Капацитетот на овој бункер е 30 m3, односно со димензии 4x2.5x3 m.
Дотур на материјалот во левакот за сепарација се врши со утоварач „УЛТ 160“- Крушевац. Волуменот на овој сад изнесува 12 m3. Преку левакот материјалот паѓа на вибраторот кој е покренувач на мотор редуктор, при што преку основното сито настанува првата фракција, односно одвојување на основните четири фракции од останатиот материјал. Фракциите 1,2,3,4 паѓаат на елеваторот, додека сите останати поголеми фракции се депонираат на другата страна и можат да бидат користени за различни намени. Елеваторот има улога на дотурач на основните потребни фракции до сепараторот преку кој а се одвива сепарацијата на песокот согласно бараните големини.

Елементите на фракција, преку млазници за вода, се испираат од присутната земја и муљ. Водата за перење се носи од резервоар за чиста вода.

Во сепараторот, преку магнетен вибратор, настанува сепарација на фракциите 3 и 4. Фракцијата 4 со посебен елеватор се транспортира до бункерот, додека фракцијата 2 преку посебен левак паѓа на местото за негово складирање. Фракцијата 3 исто така директно е сместена во бункерот.
Фракцијата 1 од најдолното сито паѓа на бетонски сливник од каде оди во одвојувач на мил. Во одвојувачот за мил под дејство на центрифугална сила настанува перење и одвојување на „единицата“ од мил и земја, односно со вртење на работното коло песокот се зафаќа од работните лопатки и се подига нагоре, и пред да дојде до највисоката точка песокот се пере со млаз вода (дополнително перење) и под дејство на центрифугалната сила се исфрла преку излезен сливник во бункер, предвиден за тоа. Во куќиштето на дното се наоѓа песок, а на површината талог кој, гравитационо заедно со водата, истекува во базен за рециркулација. Фракцијата 1, со посебен транспортер долг 10 m, се транспортира до неговото место во бункерот. Максималната количина песок на излез од одвојувачот е 37 t/h.
Во постројката за сепарација на песок се одделуваат следните фракции: 16-32 mm, 8-16 mm, 4-8 mm, а фракцијата после испирање има димензии од 0-4 mm. Фракцијата со димензии од 0 и под 0 оди во таложник.
Водата за перење на материјалот се носи од базенот за чиста вода, кој се наоѓа на оддалеченост од неколку метри од постројката за сепарација. Овој резервоар се полни со вода од два цевни бунари со длабочина од длабочина од 40 m. Од резервоарот водата со центрифугална хоризонтална пумпа CVP-5 се пренесува под притисок од 2-3 бара до млазници, односно до сепараторот со сита за испирање како и до бубањ со сита исто така за испирање на песок.

Отпадната вода со мил се слива во бокс или сад за прибирање на водата и во горната зона од овој сад истата прелива во цевка со Ø150 mm, примарно се собира во собирна шахта од каде преку цевка, гравитационо, се носи до таложниците каде се врши таложење на милта и песокот.

Во таложникот R1 со димензии 12x6x2.5 m се собира отпадната вода од исцедување и испирање. Во овој таложник има поставено шљунак и жица и се врши примарно таложење. Кога овој таложник ќе се исполни со материјал, отпадната вода директно се носи во таложник - R2, без претходен примарен третман. За целосно цедење на отпадната вода во заполнетиот таложник потребни се приближно десетина дена. Откако ќе се отстрани исталожениот материјал, таложникот повторно е подготвен за употреба. Во блиска иднина се планира да се изврши реконструкција на овој таложник, со што ќе се зголеми неговиот волумен. Во случаи кога примарниот таложник R1 е во употреба, таложникот R2 се користи за секундарно таложење на суспендираните материи. Таложникот R2 има правоаголна форма со димензии 10x2.5x6 m. На излез од таложникот R2 има поставено шљунак и мрежа со цел да се задржат евентуланите неисталожените фракции од песок и мил.

Водата од овој таложник, преку подземно поставена цевка, се носи во земјен таложик со површина од 200 m2 кој се наоѓа на оддалеченост од приближно 500 m од Инсталацијата, каде се врши дополнително таложење на суспендираните материи од водата. Од овој таложник водата се испушта во реката Пчиња која се наоѓа на неколку метри од земјениот таложник.

Локација на Сепарација Отљанац Куманово
Постројката за сепарација на песок е изградена во близина на селото Доброшане на локација наречена Одризом, општина Куманово. Инсталацијата се наоѓа на оддалеченост од 8 km од градот Куманово, однсно 3 km од селото Доброшане. 
Локацијата на Инсталацијата за сепарација на песок и лежиштето за експлоатација на суровина е прикажана на сателитската снимка, на сликата подолу. Низ локацијата на Инсталацијата поминува локален пат со ширина од 5 m, кој ги поврзува с. Доброшане и с. Шупљи Камен. Вкупната површина на земјиште, согласно Имотен лист, прикажан во Прилог 5 со која располага Инсталацијата изнесува 25 594 m2. Земјиштето на која е изградена Инсталацијата е во приватна сопственост на Инвеститорот. Инсталацијата со придружните помошни објекти е изградена на катастарските парцели 1471/8, 1471/1, 1471/3, 1471/4, 1471/5, 1471/6, 1471/7, 1468/1, 1468/2 и 1141, со вкупна површина од 9865 m2, додека останатиот дел од земјиштето се користи за приватни цели на Инвеститорот.
Во однос на објектите во околината, локацијата на која е изградена постројката за

сепарација на песок го има следното опкружување:

• на исток се граничи со обработливо земјиште;

• на запад се граничи со ридесто земјиште;

• на север со локален пат с. Доброшане - с. Шупљи Камен;

• на југ со обработливо земјиште.
До локацијата на Инсталацијата поминуваат електрични водови од 10 kW електрична мрежа преку која се врши дистрибуција на електрична енергија. Исто до границите на Инсталацијата се наоѓаат заштитните зони на гасоводниот систем, како и во мерната станица на гасоводниот систем. При проектирањето на Инсталацијата се земени во предвид заштитните зони на овие објекти. Во блиска иднина се планира низ локацијата на Инсталацијата да поминува крак од коридорот М8, кој ќе ги поврзува Република Албанија со Република Бугарија. За таа цел се планира поместување на постројката на сепарација на песок за неколку метри подолу, при што повторно ќе бидат земени во предвид заштитните зони на коридорот.
Капацитет на постројката
Инсталацијата Отљанац ДООЕЛ, Скопје,  за која се бара дозвола за усогласување со Оперативен план има 15 000 m³ годишно, проектиран капацитет.
Реалното годишно производство  на сепариран песок во Отљанац ДООЕЛ, Куманово во 2012 година е 13.045 m³, додека во 2013 година до месец Септември изнесува 9719 m³.
Водоснабдување
Водата за перење на материјалот се носи од базенот за чиста вода, кој се наоѓа на оддалеченост од неколку метри од постројката за сепарација. Овој резервоар се полни со вода од два цевни бунари со длабочина од длабочина од 40 m. Од резервоарот водата со центрифугална хоризонтална пумпа CVP-5 се пренесува под притисок од 2-3 бара до млазници, односно до сепараторот со сита за испирање како и до бубањ со сита исто така за испирање на песок. Отпадната вода со мил се слива во бокс или сад за прибирање на водата и во горната зона од овој сад истата прелива во цевка со Ø150 mm, примарно се собира во собирна

шахта од каде преку цевка, гравитационо, се носи до таложниците каде се врши таложење на милта и песокот. Просечната потрошувачка на вода е 300 литри на минута.
Електрично напојување
Инсталацијата Отљанац ДООЕЛ, Куманово  со електрична енергија се снабдува од градската електрична мрежа на градот Куманово.
За одвивање на технолошкиот процес на годишно ниво, инсталацијата Отљанац просечно троши 80.000 kW електрична енергија, додека во 2013 година во месец Септември има потрошено околу 9047 kW месечно електрична енергија.
Електричната енергија се употребува за:
· одвивање на целокупниот технолошки процес;
· осветлување на просториите и просторот.
Внатрешно предвидените површини во потполност ги задоволуваат потребите со оглед на намената на градбата за инсталацијата. Овозможен е едноставен пристап на транспортните средства како за потреба на технолошки процес  (внатрешен транспорт), за транспорт на готов производ до купувачите (надворешен транспорт), така и за пристап на болнички и  противпожарни  возила во  погонот . 
Објекти и површини
             Сепарацијата Отљанац ДООЕЛ Куманово ги има следните постоечки објекти и површини:
	
	Објект

	1
	Постројка за сепарација на песок

	2
	Резервоар за чиста вода

	3
	Таложници за отпадна вода

	4
	Простор за складирање на суровината

	5
	Административен објект

	6
	Гаража за механизација


 XIV.4
 Престанок на работа 

Не се правени проценки за тоа колкав би бил работниот век на оваа инсталација. Меѓутоа, доколку настапат околности под кои ќе биде  неопходно  да престане со работа, Сепарација Отљанац ДООЕЛ, Куманово, се обврзува да ги сведе  на минимум влијанијата врз животната  средина од своето работење. 
Во случај на делумен или целосен престанок со работа  направен е план за минимизирање на краткорочните и долгорочните ефекти на активноста врз животната средина. 

Главна одговорност во одлучување на понатамошната судбина на  просторот и опремата која што во моментот на престанок на работа ше биде затекната во него  има највисокото раководство во соработка со координаторот за заштита на животна средина и тимот за заштита на животна средина.

Првата фаза од активностите кои што би произлегле во случај на престанок со работа на инсталациите ќе опфати контрола на остатоците на материјалите на инсталациите, планирано расчистување и чистење на инсталациите како  разгледување на солуција за продажба на опремата на некоја инсталација од сродна дејност или пак  соработка со превземач кој понатаму ќе изврши реупотреба или рециклирање на опремата. 
Тоа вклучува : 
· Искористување на сите суровини. Тоа подразбира  навремена најава на престанокот со активностите за да се овозможи  еквивалентна  залиха на материјали. 
· Отстранување на било каква хемикалија или отпад  складирани на локацијата. Секое масло, средство за подмачкување или гориво кое ќе се затекне на локацијата во време на престанокот со работа ќе биде  отстрането или рециклирано преку соодветни овластени фирми.
· Процесната опрема ќе биде очистена, демонтирана и соодветно складирана  до продажба или , ако не се најде купувач, отстранета или рециклирана преку соодветни овластени фирми.
· Зградите ќе бидат  темелно очистени пред напуштање. 
· Локацијата и објектите на неа ќе бидат оставени во безбедна состојба и ќе се одржуваат соодветно ако се случи да бидат напуштени за подолг временски период. 
· Во случај на престанок со работа сите масла, средства за подмачкување или горива кои што ќе бидат затекнати во моментот на престанок со работа истите ќе бидат предадени на овластен превземач кој понатаму ќе ги употребува или рециклира.
XIV.5
 Реставрација на инсталацијата 

Втората фаза од активноста би опфатила активности во поглед на искористување на просторот. Што се однесува до просторот во кој што се изведуваат активностите истиот не може да се се искористи за земјоделски цели ниту пак за урбан развој. Најдобро искористување на овој простор би бил тој да се употреби  како магацински простор.

Во случај да не се најде заинтересирана страна за ваква намена (магацински простор) може да се јави потреба од рушење на овој објект. Во таков случај најнапред се разгледува опсегот на рушење. Се прави проценка на количината на отпад кој што би се јавил при операцијата на рушење како и се прави план за управување со отпадот кој што ќе настане при овие активности. 

Исто така при престанок со работа пред понатамошна пренамена на просторот ќе се направи и проценка на деградација на почвата од дотогашните активности на фабриката.


Отљанац ДООЕЛ, Куманово, ќе ангажира стручни лица за ревитализација  на ваков вид инсталации  и планот ќе го достави на одобрување во Министерството за животна средина и просторно планирање. 
Отљанац ДООЕЛ, Куманово                                                     Апликација за IPPC

